
Y F I R LÝ S I N G  H Ö F U N D A R

Hér með lýsi ég því yfir að ritgerð þessi er byggð á mínum eigin athugunum, er samin af mér og að hún hefur hvorki að hluta né í heild verið lögð 
fram áður til hærri prófgráðu.

Hrönn Valdimarsdóttir

Á G R I P
Markmiðið verkefnisins er þríþætt; í fyrsta lagi að greina hvað felst 
í góðum miðbæ, í öðru lagi að greina stöðu, einkenni og eiginleika 
miðbæjar Kópavogs og í þriðja lagi að leita leiða til þess að styrkja 
og efla miðbæ Kópavogs svo íbúar bæjarins geti upplifað sannkallaða 
miðbæjarstemningu í mannvænu umhverfi.

Til að nálgast verkefnið voru rannsóknir danska prófessorsins og 
arkitektsins Jan Gehl skoðaðar. Staða svæðisins eins og hún er í dag var 
skoðuð og síðan var farið í greiningarvinnu þar sem lögð var áhersla 
á þætti sem bæta mannlíf miðbæjarins. Niðurstöður greiningar voru 
nýttar í tillögur að úrbótum á svæðinu.

Hönnunartillagan gerir ráð fyrir að styrkja almenningsrýmin sem fyrir 
eru á svæðinu og einnig er lögð fram tillaga að þéttingu byggðar. Lögð 
er áhersla á að auka vægi gangandi og hjólandi vegfarenda, draga úr 
vægi bifreiða innan miðbæjarins og skapa betri skilyrði fyrir fólk. Allar 
breytingar á svæðinu eiga að styrkja miðbæjarsvæðið og efla mannlíf 
miðbæjarins.

Þ A K K I R  O G  T I L E I N K U N
Ég vil þakka öllum þeim sem komu að verkefninu, sýndu því áhuga og 
veittu mér innblástur, stuðning og hvatningu. 

Sérstakar þakkir fær leiðbeinandi minn Birkir Einarsson fyrir 
ábendingar, góða og markvissa leiðsögn. 

Föðurbróður mínum, Hafsteini Karlssyni þakka ég yfirlesturinn og 
ábendingar um málfar.

Ég vil þakka fjölskyldu minni fyrir stuðninginn og frábærar 
samverustundir í fjallakofanum. Sérstakar þakkir fær systir mín Hildur 
Valdimarsdóttir fyrir yfirlestur og ábendingar um málfar.  

Vinum Hamraborgar og Lifandi mynd þakka ég fyrir hjálpina og lánið 
á myndum.

Síðast en ekki síst vil ég þakka elskulegum bekkjarsystkinum mínum 
fyrir frábærar stundir á námsárunum. 

Ritgerðina vil ég tileinka öllum Kópavogsbúum.

Flestar borgir og flestir bæir eiga sér miðbæi. Það sem yfirleitt einkennir 
þá er að þar má finna elsta hluta viðkomandi þéttbýlis og þaðan hefur 
byggðin síðan þróast. Miðbærinn er fastur punktur og þar geta íbúar 
og gestir fræðst um uppruna og eðli borgarinnar eða bæjarins. Í miðbæ 
er gjarnan að finna miðstöð stjórnsýslu, menningarstofnanir, miðstöð 
samgangna og atvinnulífs, helstu verslunar- og peningastofnanir 
og íbúðarbyggð þeirra sem kjósa að búa í slíku umhverfi (Guðrún 
Jónsdóttir, 1990).

Verslun hefur fylgt manninum alla tíð. Í fyrstu skiptust menn einungis 
á nauðsynjavörum en með vaxandi þéttbýli skapaðist þörf fyrir ýmis 
konar sérhæfingu. Fólk fór að skipta matvælum fyrir þjónustu og öfugt. 
Þessi skipti áttu sér yfirleitt stað á markaðstorgum bæja einu sinni í 
viku. Með tilkomu gjaldmiðla varð markaðurinn að daglegri verslun og 
fékk þak yfir höfuðið. Í skipulagi borga og bæja á miðöldum mynduðu 
ráðhúsið, markaðurinn og kirkjan bæjarkjarnann. Í þessum kjarna fóru 
fram viðskipti milli kaupmanns og viðskiptavina en auk þess var þar 
fjörugt athafnalíf og bæjarbúar hittust til að ræða saman og skemmta 
sér.  Þessi kjarni var sannkallaður miðpunktur bæjarlífsins (Haukur A. 
Viktorsson, 1979). 

Miðbærinn gegnir enn þá mikilvægu hlutverki í hverjum bæ sem 
samkomustaður og hjarta samfélagsins. Þangað eiga bæjarbúar erindi 
reglulega og þar gefast tækifæri til að hitta fólk á förnum vegi, eiga 
óformleg samskipti, skiptast á skoðunum og njóta lífsins.

Hér á eftir verður miðbær Kópavogs skoðaður í þessu ljósi. Litið 
verður á uppbyggingu hans í sögulegu samhengi, rýnt í kosti og galla 
og mögulegar leiðir til úrbóta skoðaðar með hliðsjón af rannsóknum 
fræðimanna. Það er styrkur hvers bæjarfélags að hafa lifandi miðbæ 
með aðlaðandi opnum almenningsrýmum, s.s. torgi, götu og garði, 
verslunum og þjónustu þar sem íbúar bæjarins geta safnast saman. 
Miðbæir laða til sín fólk og lífga upp á samfélagið. Í Aðalskipulagi 
(Kópavogsbær, 2002) er Hamraborgarsvæðið skilgreint sem miðbær 
Kópavogs en íbúar bæjarins flykkjast þó ekki í Hamraborgina til þess 
að upplifa miðbæjarstemningu. 

Markmið verkefnisins er þríþætt; í fyrsta lagi að greina hvað felst 
í góðum miðbæ, í öðru lagi að greina stöðu, einkenni og eiginleika 
miðbæjar Kópavogs og í þriðja lagi að leita leiða til þess að styrkja 
og efla miðbæ Kópavogs svo íbúar bæjarins geti upplifað sannkallaða 
miðbæjarstemningu í mannvænu umhverfi.

1 .  I N N G A N G U R

1.1 GÖGN OG AÐFERÐIR
Haustið 2012 ákvað höfundur, í samráði við Auði Sveinsdóttur 
brautarstjóra Umhverfisskipulags Landbúnaðarháskóla Íslands, að 
vinna verkefni um miðbæ Kópavogs. Í framhaldi af því var Birkir 
Einarsson fenginn til þess að vera leiðbeinandi verkefnisins. Fundir 
með leiðbeinanda voru haldnir reglulega á meðan verkefnavinnu stóð. 

Verkefninu var skipt niður í þrjú ferli. Það fyrsta var að afla gagna og 
heimilda. Lesa bækur og aðalskipulög, eiga samtöl við þá sem koma 
að skipulagningu svæðisins og sagnfræðing, afla veðurfarsgagna, 
loftmynda, teiknigrunna og annars sem við kemur svæðinu. Einnig að 
fara í vettvangsferðir, skoða aðstæður og taka myndir. Annað ferlið 
var að gera greiningar á svæðinu og vinna greiningarkort. Þriðja ferlið 
var hugmyndavinna þar sem unnið var með greiningar og önnur göng. 
Tekin voru fyrir nokkur svæði í miðbænum og settar fram hugmyndir 
að úrbótum til þess að styrkja miðbæjarsvæðið. 

Gögn sem notuð voru við gerð verkefnisins:

•	 Aðalskipulag	Kópavogs,
•	 Saga	Kópavogs	3.	bindi,
•	 Image of the city eftir Kevin Lynch,
•	 Life between Buildings eftir Jan Gehl,
•	 Public spaces- public life eftir Jan Gehl og Lars Gemzøe,
•	 Skipulag	byggðar	á	Íslandi	-	frá	landnámi	til	líðandi	stundar		
 eftir Trausta Valsson,
•	 fyrirlestrar	úr	námi	eftir	Pál	Jakob	Líndal	umhverfissálfræðing	
 og Árna Ólafsson arkitekt,
•	 ýmsar	netheimildir.	
 
Forrit sem notuð voru við gerð verkefnisins voru:

•	 Microstation	V8i,
•	 Photoshop	CS6,
•	 InDesign	CS6,
•	 Illustrator	CS6,
•	 Google	SketchUp	8.

1.2 UPPBYGGING RITGERÐAR
Næsti kafli fjallar um hvað felst í góðum miðbæ, uppbyggingu og 
þróun mismunandi miðbæja og í lok kaflans er  fjallað um stöðuna 
á Íslandi. Í þriðja kafla er fjallað um miðbæ Kópavogs og þau tvö 
miðsvæði sem Kópavogur hefur skilgreint í Aðalskipulagi. Í kaflanum 
er saga miðbæjarsvæðis rakin í stórum dráttum sem og þróun skipulags 
á miðbæjarsvæðinu. Fjórði kafli inniheldur greiningar á svæðinu í máli 
og myndum. Fimmti kafli greinir frá niðurstöðum greininga þar sem 
kostir og gallar svæðisins eru dregin saman. Í kafla sex er farið yfir 
hönnunarforsendur og lagðar fram tillögur til úrbóta.

Mynd 1. Uppbygging ritgerðar

VINNUFERILL, GÖGN OG AÐFERÐIR

HVAÐ ER GÓÐUR MIÐBÆR

MIÐBÆR KÓPAVOGS

GREININGAR

TILLÖGUR TIL ÚRBÓTA

Til þess að miðbærinn gegni hlutverki sínu sem samkomustaður og 
hjarta samfélagsins þarf skipulagið að vera frábrugðið almennri 
bæjarmynd. Gott bæjarrými skiptir miklu máli fyrir fjölskrúðugt 
mannlíf. Götur, torg, garðar og kennileiti þurfa að vera aðlaðandi og 
spennandi. Byggingar mynda fjölbreytt rými í miðbænum og eiga að 
vera þannig gerðar að það sé áhugavert að eiga leið framhjá þeim. Það 
gerist m.a með fjölbreyttum byggingarstílum og góðum hlutföllum. 

Rannsóknir danska arkitektsins og prófessorsins Jan Gehl (2010) sýna 
að það er ekki eingöngu fólksfjöldinn í miðbænum sem er mælikvarði 
á gæði staðarins, heldur hegðun fólksins á svæðinu. Góður miðbær 
einkennist af iðandi mannlífi þar sem fólk staldrar e.t.v lengur við 
en það nauðsynlega þarf, sest á bekk, skoðar í búðarglugga eða fer á 
kaffihús og nýtur staðarandans. Til þess að skapa góða stemningu þarf 
umhverfið að vera rétt skipulagt. 

Hlutföll bæjarrýma þurfa að vera í réttu samhengi við byggingamassa. 
Fólki þarf að finnast það vera öruggt og um leið þarf rýmið að bjóða 
upp á viss þægindi. Rannsóknir umhverfissálfræðinga hafa leitt í ljós 
að fólk laðast að umhverfi þar sem hlutföll á milli hæðar húsa og 
breiddar göturýmis er 1:2-1:3. Þær sýna einnig að svæði sem eru ekki 
í þessum hlutföllum eru líklegri til þess að valda streitu og vanlíðan. 

Einnig hefur fjölbreytileiki umhverfisins áhrif á vellíðan fólks. 
Umhverfi sem hvorki er of einsleitt eða felur í sér of mikla óreiðu 
skapar vellíðan. Einnig kom í ljós að fólki líður betur í rýmum þar 
sem umhverfið hámarkar yfirsýn og möguleiki er á skjótri undankomu 
(Páll	Jakob	Líndal,	2012).

HLUTFALL 1:2

2 .  H VA Ð  E R  G Ó Ð U R  M I Ð B Æ R ?

Mynd 2. Hagstæð hlutföll

HLUTFALL 1:3

Fjölbreytileiki og uppröðun rýma í bæjarmyndinni skiptir einnig miklu 
máli fyrir gæði miðbæjarins. Torg sem er rammað inn af byggingum 
heldur utan um fólk og athafnir þess. Skjólgóðir og sólríkir staðir, sem 
gefa tækifæri til þess að setjast niður utandyra, auka gildi miðbæjarins 
sem ætti að vera eitt mikilvægasta útivistarsvæði hvers bæjar. Fólk vill 
hafa möguleika á að setjast niður og því fleiri sæti sem eru laus því 
fleira fólk sest niður (Jan Gehl, Lars Gemzøe, 1996). 

Miðbæjargatan er oft skilgreind sérstaklega í skipulagi. Hún 
liggur gjarnan út frá aðaltorginu og hefur fjölbreytta starfsemi og 
aðdráttarafl. Gatan endar á punkti sem hefur ekki eins augljósa 
umgjörð. Ráðhústorgið á Akureyri og göngugatan út frá því eru dæmi 
um uppröðun tveggja ólíkra miðbæjarrýma. Torgið er ferningslaga 
og er rammað inn af byggingum sem allar hafa verslun og þjónustu 
á jarðhæðum og íbúðir á efri hæðum. Miðbæjargatan tekur svo við 
með fjölbreyttum verslunum og kaffihúsum. Gatan endar á punkti sem 
er ekki eins skýrt afmarkaður og torgið. Þar taka hinsvegar við aðrir 
spennandi þættir í skipulagi, kennileiti og áhugaverðar sjónlínur. 

Umgjörð, útlit og saga staðarins hafa áhrif á upplifun notenda á svæðinu. 
Ef svæðið er vettvangur sögulegra atburða og þykir merkilegur fylgir 
því ákveðin upplifun að heimsækja svæðið. Þessi sérstöku hughrif eru 
kölluð andi staðar (Hjörleifur Stefánsson, 2008).

Mynd 3: Austurvöllur í Reykjavík- garður rammaður inn af byggingum

Mynd 4: Ráðhústorg á Akureyri- torg rammað inn af byggingum

2.1 ÞRÓUN MIÐBÆJA
Kjarni flestra evrópskra borga er gamall og hefur verið að þróast í 
fjöldamörg ár. Margar borganna voru skipulagðar fyrir tíma bílsins 
og á þeim tíma þegar fólk fór ferða sinna fótgangandi eða ríðandi á 
hestum. Í þessum borgum er gamli miðbærinn enn þá þungamiðja 
mannlífsins. Þar er að finna iðandi mannlíf og fjölbreytta starfsemi. 
Hráefni bæjarmyndar eru skýr; götur, torg, garðar og kennileiti. 
Vöxtur þéttbýlisins á síðustu áratugum hefur fært ýmsar stofnanir og 
þjónustu oft frá þröngri umgjörð miðbæjanna og inn á svæði sem hafa 
betri umferðartengingar. Þetta hefur í sumum tilvikum haft víðtækar 
afleiðingar þar sem miðbærinn hefur hreinlega dáið. Annars staðar hafa 
miðbæir breyst og þróast á ýmsa vegu. Á nýrri öld hefur áhugi verið 
vaxandi á þessum gömlu bæjarhlutum. Samsetning þeirra, þéttleiki og 
yfirbragð eru enn á ný eftirsótt af nýjum kynslóðum. Í nágrannalöndum 
okkar er markvisst unnið að því að endurreisa miðbæina með hliðsjón 
af þessari fjölbreyttu bæjarmynd (Árni Ólafsson, 2012). 

Bæjarmyndin í Ameríku er almennt séð miklu nútímalegri og 
einsleitari en í Evrópu. Hún er að miklu leyti alger andstæða evrópsku 
borgarinnar. Ameríska bæjarmyndin er að stærstum hluta í samræmi 
við hugmyndafræði fúnksjónalismans sem byggir á flokkun og 
aðgreiningu. Bæir sem byggðir eru upp á þennan hátt hafa allt aðra 
eiginleika en hin hefðbundna evrópska bæjarmynd. Verslun og 
þjónustu er raðað upp eftir umferðaræðum án samhengis við annað 
í umhverfinu. Húsin standa á bílastæðum og sjaldgæft er að finna 
hina hefðbundnu (evrópsku) bæjarmynd, götuna og torgið. Gatan er 
umferðaræð bíla og torgið er skreyttur flötur en ekki rými. Verslunin 
er inni í árstíðarlausum verslunarmiðstöðvum og aðaláfangastaðirnir 
raðast eftir umferðargötum í jöðrum bæjarins (Árni Ólafsson, 2012). 

Mynd 5: Evrópskur miðbær Mynd 6: Miðbæjargata í Istanbúl Mynd 7: Verslunarmiðstöð í USA Mynd 8: Time square í New York

2.2 MIÐBÆIR Á ÍSLANDI
Þéttbýlismyndun á Íslandi á sér ekki langa sögu né miklar hefðir. 
Nokkrir bæir eiga sér sögu sem nær yfir meira en hundrað ár en flestir 
bæir hafa orðið til á 20. öld. Höfuðborgin, Reykjavík, er vissulega 
helsti þéttbýliskjarninn og út frá henni hafa minni kjarnar þróast. 
Fljótlega eftir síðari heimstyrjöldina byrjaði byggð að þróast frá 
Reykjavík suður í Kópavog og Garðabæ að Hafnarfirði einkum vegna 
flutnings fólks úr sveitum í þéttbýli og vegna lóðaskorts í Reykjavík. 
Aukin bílaeign og bættir vegir frá Reykjavík gerðu þetta mögulegt og 
Kópavogur hafði ýmsa kosti fyrir þá sem vildu stunda einhverskonar 
búskap eða garðrækt. Garðabær bauð stórar lóðir til sölu en á þeim 
tíma hafði Reykjavík hætt að selja stórar lóðir og því fluttist menntað 
og vel efnað fólk í Garðabæ. Skortur á stórum lóðum í Reykjavík varð 
til þess að margir sem greiddu háa skatta í Reykjavík hrökkluðust 
þaðan til nágrannasveitafélaganna.  

Í upphafi voru Kópavogur og Garðabær einskonar svefnhverfi 
Reykjavíkur en hafa leitast við að fjölga atvinnutækifærum innan 
sveitarfélaganna eins og mögulegt er. Hafnarfjörður er öflugur 
útgerðarbær og var áður einn af öflugustu verslunarstöðum á Íslandi. 
Hafnarfjörður keppti við Reykjavík um að verða framtíðarbærinn á 
höfuðborgarsvæðinu (Trausti Valsson, 2002). 

Miðbæir höfuðborgarsvæðisins liggja eins og perlur á bandi meðfram 
samgönguæðum frá Reykjavík og suður í Hafnafjörð. Þetta á við miðbæ 
Reykjavíkur, Kópavogs, Garðabæjar og Hafnafjarðar. Miðpunktur 
byggðar á höfuðborgarsvæðinu var til að byrja með í kvosinni en þegar 
byggðin fór að þróast í suður að Kópavogi, Garðabæ, Bessastöðum og 
Hafnarfirði fór miðpunkturinn einnig að færast suður. Reykjanesbrautin 
skapaði forsendur fyrir uppbyggingu þjónustumiðstöðvar í Smáranum 
og Kópavogur nýtti sérstöðu svæðisins og auglýsti Smárann sem hina 
nýju miðju höfuðborgarsvæðisins. Með áframhaldandi uppbyggingu á 
þessu svæði og í Garðabæ, er Smárinn orðinn öflugasti verslunarkjarni 
höfuðborgarsvæðisins. Óheft stórmarkaðsþróun hefur leitt til þess að 
litlir verslunarkjarnar inni í íbúðahverfum vannýtast og sumstaðar hafa 
þeir lagst af (Trausti Valsson, 2002).  
  

Mynd 10: Smárinn loftmynd Mynd 9: Hamraborg loftmynd

Þessi þróun stuðlar að uppbyggingu bílaborgar en ameríska 
borgarmyndin hefur haft afgerandi áhrif á bæjarmynd flestra kaupstaða 
á landinu. Þróunin undanfarna áratugi hefur verið uppbygging stórra 
íbúðarsvæða í jaðri bæja og borga í fjarlægð frá vinnustöðum og 
verslunum.	Plássfrekt	 stofnbrautarkerfi	 tengir	 svo	 saman	 einsleit	 og	
fábreytileg hverfi. Afleiðing þess að staðsetja stórar verslanir í útjaðri 
íbúðahverfanna er að fólk fer á bíl í verslun einu sinni í viku í staðinn 
fyrir að ganga út í búð daglega. Þar af leiðandi fækkar tækifærum til 
að hitta nágranna á förnum vegi, en það dregur úr félagslegri virkni 
og	 getur	 stuðlað	 að	 einangrun	 einstaklinga.	 Daglegar	 gönguferðir	 í	
verslun í stað bílferðar bæta einnig lýðheilsu. Aðgreining atvinnusvæða 
frá íbúðarsvæðum kallar einnig á aukna bílanotkun og þar af leiðandi 
umfangsmikil	 umferðarmannvirki	 sem	 taka	 mikið	 pláss.	 Plássfrek	
umferðarmannvirki stuðla að gisnari byggð sem hefur í för með sér 
aukna umferð og myndar þannig vítahring gisnunar. 

Hefðbundin bæjarmynd með þéttri og blandaðri byggð er ódýrari í 
uppbyggingu og rekstri en sú bæjarmynd sem er lýst hér að ofan. Það 
verður sífellt mikilvægara að horfa til fjölbreytni í bæjarmyndinni auk 
þess að draga úr umferð og stuðla að umferðaröryggi. Undanfarin ár 
hefur orðið mikil viðhorfsbreyting meðal annars til einkabílavæðingar 
og einnig vill ungt fólk gjarnan búa miðsvæðis. Þetta skapar forsendur 
fyrir aukinni áherslu á gangandi og hjólandi vegfarendur ásamt 
almenningssamgöngum sem ættu að vera grundvallaratriði í gerð 
skipulags. 

Reykjavík

Kópavogur

Garðabær

Hafnarfjörður

Mynd 11: Staðsetning miðbæja á höfuðborgarsvæðinu

Róm á Ítalíu
Þegar borin eru saman mynstur almenningsrýma í mismunandi bæjum 
má sjá hvernig óreglulegar og kræklóttar götur einkenna mynstur 
evrópsku borganna og mynda þannig fjölbreytt almenningsrými. 
Sumum finnst þetta vera of flókin bæjarmynd, það sé erfitt að rata um 
og athafna sig vegna þrengsla.

New York í Bandaríkjunum, Manhattan við Central Park. 
Í amerísku bæjarmyndinni eru mynstur almenningsrýma af öðrum 
toga. Þar má sjá hvernig beinar og breiðar götur eru áberandi og lögun 
almenningsrýma ekki eins fjölbreytt og í evrópsku bæjarmyndinni. Á 
sama hátt finnst mörgum þetta skipulag vera of einfalt, rýmin verða 
einsleit og fyrirsjáanleg. Þó er auðveldara að rata um og staðsetja sig. 

Miðbær Kópavogs 
Bæjarmyndinni á Íslandi svipar að mörgu leyti til hinnar amerísku. 
Göturnar eru beinar og breiðari en í hinni hefðbundnu evrópsku 
bæjarmynd. Það sem hjálpar til hér er tvímælalaust undirliggjandi 
landslag sem er nokkuð fjölbreytt. Hér sést reyndar glögglega 
hversu plássfrekt stofnbrautarkerfið getur verið og hvernig það klífur 
miðbæjarmyndina í tvennt.

Mynd 13: New York, Manhattan við Central Park. Vinstra megin eru 
byggingamassar svartir en hægra megin eru almenningsrýmin svört.

Mynd 12: Róm, Ítalíu  við ánna Tiber. Vinstra megin eru byggingamassar svartir en 
hægra megin eru eru almenningsrýmin svört

Mynd 14:  Ísland, Kópavogur- Hamraborgar-svæðið, miðbærinn. Vinstra megin eru 
byggingamassar svartir en hægra megin eru almenningsrýmin svört.

Í Kópavogi eru skilgreind tvö miðsvæði, Smárinn og Hamraborgin. 
Smárinn er skipulagður í kringum einkabílinn, mikið umfang 
samgöngumannvirkja og bílastæða einkenna allt svæðið. Mannlíf 
utandyra er lítið sem ekkert enda er mjög erfitt og óþægilegt að fara 
um svæðið fótgangandi þar sem svæðið er bílmiðað og torgin eru 
hönnuð fyrir bíla en ekki fólk. Í Smáranum er öll áhersla lögð í hönnun 
almenningsrýma sem eru innandyra, þar eru verslanir, þjónusta, 
göngugata og torg. Útirýmum er ekki gert eins hátt undir höfði enda 
er allt mannlíf innandyra. Flest það sem einkennir gott bæjarumhverfi 
hefur mætt afgangi. Áherslur í skipulagningu miðsvæða ættu 
fyrst að snúast um fólk og mannlíf svæðanna og síðan um bílana. 
Smáralindin er verslunarmiðstöð í Smáranum. Hún er jafnframt 
stærsta verslunarmiðstöðin á Íslandi og er staðsett landfræðilega á 
miðju höfuðborgarsvæðisins. 

Smáralindin hefur möguleika á góðum útisvæðum, garði og torgi þar 
sem staðsetning hennar er í skjóli og á móti sólu en umfangsmikil 
samgöngumannvirki draga úr möguleikum og gæðum útisvæða við 
Smáralindina. Tengsl inni- og útirýma eru eingöngu um innganga. 

Staðsetning Hamraborgarsvæðisins er einnig miðlæg og býður uppá 
gott útsýni og nálægð við stór útivistarsvæði. Smárinn og Hamraborgin 
eru þó mjög ólík svæði. Smárinn hefur verið skilgreindur sem 
viðskiptamiðbær en Hamraborgin er skilgreind sem menningarmiðbær. 
Vegna þess hve svæðin eru ólík er mjög mikilvægt að styrkja sérstöðu 
hvors svæðis fyrir sig til þess að bæði svæðin verði notuð og virki 
eins og lagt er upp með. Hér á eftir verða færð rök fyrir því að 
Hamraborgarsvæðið sé helsta miðbæjarsvæði Kópavogs.

3 .  M I Ð B Æ R  K Ó PAV O G S

Mynd 16: Hamraborgarhátíðin er árlegur viðburður á svæðinuMynd 15: Aðventuhátíð á Hálsatorgi

3.1 ATHUGUNARSVÆÐIÐ
Hamraborgin hefur verið skilgreind sem menningarmiðbær Kópavogs. 
Þar er svokallað þrívítt skipulag þar sem verslun er á neðri hæðum 
og skrifstofur og íbúðir á efri hæðum. Þetta skipulag er sjaldgæft á 
Íslandi sem vekur nokkra furðu. Í Hamraborginni er að finna þó 
nokkuð af almenningssvæðum, göturými, torg og garða. Á milli 
húsanna eru lítil torgsvæði og óspillt náttúra er að mestu í kringum 
Kópavogskirkju. Hamraborgin er vel tengd öðrum svæðum með 
gönguleiðum og almenningssamgöngum. Stutt er í stór útivistarsvæði, 
Kópavogsdalinn, Fossvogsdalinn og strandlengjuna. Hamraborgin er 
miðsvæðis á höfuðborgarsvæðinu og vegna hæðarlegu er útsýni frá 
svæðinu einstakt. Áður fyrr myndaði Hafnarfjarðarvegur gjá á milli 
austur og vestur hluta Kópavogs en með byggingu yfir gjána árið 2002 
styrktust tengingar milli þessara bæjarhluta og aðgengi að miðbænum 
batnaði til muna. 

Hæðarlega svæðisins veldur því að göturými Hamraborgarinnar liggja 
á nokkrum hæðum. Þetta veldur því að svæðið virðist vera flókið og 
erfitt getur verið að ná áttum og rata um það. Ofan á bílakjallara er 

garður sem hefur nafnið Geislagarður og lítil torgsvæði við innganga  
margra byggingar. Á yfirbyggingu yfir Hafnafjarðaveginn eru tvær 
byggingar, þær ásamt Tónlistarhúsinu og félagsheimili aldraðra 
Gjábakka mynda torg sem hefur nafnið Hálsatorg.

Segja má að miðbæjarsvæðið í heild sinni sé nýtt fyrir útisamkomur. 
Árlega er haldin Hamraborgarhátíð. Þá er lokað fyrir bílaumferð í 
Hamraborginni og íbúar koma saman á markaðshátíð. Aðventuhátíð 
er haldin á Hálsatorgi þar sem flutt eru tónlistaratriði og leikrit. Torgið 
hentar vel fyrir viðburði, þar er svið og stórt rými sem getur tekið á 
móti fjölda fólks. Þrátt fyrir ýmsa kosti svæðisins hefur ekki tekist 
að skapa viðvarandi miðbæjarstemmingu og að jafnaði er ekki mikið 
mannlíf á svæðinu fyrir utan fólk sem er að sinna nauðsynlegum 
erindagjörðum. Aðgengi gangandi eða hjólandi vegfarenda um svæðið 
er nokkuð ábótavant þar sem bílaumferð um svæðið er mikil og klippir 
sundur bæjarrýmin og þar með heildarmynd svæðisins. 

Bílastæði

MiðbæjargataBílastæðahús
Mynd 17: Snið í gegnum svæði
Mkv. 1:1000

Fossvogur

Kópavogur

Mynd 18: Staðsetning athugunarsvæðis Mynd 19: Afmörkun athugunarsvæðis

Þeir sem nota svæðið eru helst þeir sem starfa eða eiga viðskipti við 
starfsemi á því. Á kvöldin er starfsemi á svæðinu lítil og þá eru það 
helst íbúar svæðisins sem eru á ferli. Almenningsrýmin eru líflaus og 
þar er helst að sjá fólk sem er að ganga í gegnum þau til að komast 
leiðar sinnar. Stöku sinnum tyllir fólk sér á bekk og þó nokkrir nýta 
bekkina þegar beðið er eftir strætó. Á miðbæjargötunni er fleira fólk 
en á torginu enda er öll verslun við götuna en við torgið er lítið um 
starfsemi sem laðar að mannlíf. Starfsemi í nýju byggingunum við 
torgið nýtir aðeins rýmin innan byggingarinnar en ekki útirýmin. 
Tenging húsanna við útirýmin eru í gegnum einar litlar dyr á hvoru 
húsi. Skipulagið minnir því um margt á skipulag Smárans. Byrgt er 
fyrir glugga og því er ekki áhugavert að ganga fram hjá húsunum. 

Athugunarsvæðið afmarkast af byggð vestan við Borgarholtið og 
götu vestan við íbúabyggð í Hamraborginni. Gatan sunnan við 
miðbæjarkjarnann afmarkar svæðið í suður en verslunarhúsnæði í 
austri. Í greiningavinnunni verður svæðið greint í heild sinni og út frá 
greiningum verða svo valin svæði sem unnið er lengra með og komið 
með tillögur að úrbótum.

3.2 SAGA SVÆÐISINS
Til þess að gera sér betur grein fyrir af hverju hlutirnir eru eins og 
þeir eru, þarf að skoða sögu svæðisins og þróun þess. Kópavogslandið 
er vettvangur sögulegra atburða sem rekja má til landnámsaldar. 
Yfir Kópavogshálsinn liggur gömul alfaraleið sem er jafn gömul 
byggð á Íslandi. Við alfaraleiðina var mikilvægur viðkomustaður 
á Kópavogssvæðinu en þar var þing haldið við Þinghól frá byrjun 
sextándu aldar. Þar fóru fram dómþing, refsingar og aftökur 
sakamanna. Erfðahyllingin árið 1662 fór fram á þingstað við Kópavog 
en þar afsöluðu Íslendingar sér ýmsum fornum réttindum og sóru 
danska konungnum hollustueiða. Á stríðsárunum reistu hernámsliðar 
herskálahverfi á Kópavogshálsi, þar sem Hamraborgin er í dag. Þeir 
kölluðu það Skeleton Hill eða Beinagrindarhæð en þar fundu þeir 
allmargar beinagrindur sem taldar eru vera jarðneskar leifar þeirra sem 
teknir voru af lífi á Kópavogsþingi (Sögufélag Kópavogs, 2012).

Kópavogur dregur nafn sitt af jörð sem ríkissjóður átti ásamt jörðinni 
Digranesi.	Í	heimskreppunni	árið	1930	var	jörðunum	skipt	upp	í	nýbýli	
til þess að vinna bug á atvinnuleysi sem fylgdi kreppunni. Í kjölfarið 
var Kópavogshreppur stofnaður í byrjun árs 1948 en þá voru íbúar 
hreppsins um 900. Kópavogur óx gríðarlega hratt og árið 1955 þegar 
Kópavogur hlaut kaupstaðarréttindi voru íbúarnir orðnir 3.783. Bærinn 
hefur vaxið hratt síðan þá og nú búa þar rúmlega 31 þúsund manns 
(Kópavogsbær, 2002).

Fyrsta þéttbýlismyndunin í Kópavogi var við Nýbýlaveg upp úr 
1936. Lífsþægindi frumbyggjanna voru í lágmarki hvorki vatn né 
rafmagn. Engar  verslanir  voru í Kópavogi og þurftu konur að 
fara eftir nauðsynjum til Reykjavíkur, annaðhvort gangandi að 
Hafnafjarðarveginum þar sem strætisvagnar gengu á milli Hafnafjarðar 
og Reykjavíkur, eða á hjóli sem voru aðalfaratækin á þeim tíma. Þessar 
ferðir urðu oft að skemmtiferðum sem voru farnar þegar veður var 
gott.	Uppbygging	á	Kársnesbraut,	Álfhólsvegi	og	Digranesvegi	fylgdi	
svo í kjölfarið. Allar göturnar voru malargötur og misjafnar að gæðum 
(Adolf	J.	E.	Petersen,	1983).

Mynd 20: Söluskáli á Kópavogshálsi sem einnig var notaður sem biðskýli.

Árið 1943 voru enn engar verslanir í Kópavogi fyrir utan söluskála 
við Hafnafjarðarveg. Verslanir í Reykjavík buðu hins vegar upp á 
heimsendingarþjónustu ef keypt var verulegt magn í hvert skipti og 
fisksalar keyrðu um Kópavog vikulega. Eftir að síðari heimstyrjöldinni 
lauk var enn meiri húsnæðisskortur í Reykjavík og byggðin þéttist 
mikið í Kópavogi á árunum 1948-1955 (Andrés Kristjánsson og Björn 
Þorsteinsson,1990).

Fyrsti raunverulegi vegurinn um Kópavog var Hafnafjarðarvegur sem 
lá á sama stað og í dag yfir Fossvogslæk á vaði og yfir Kópavogslæk á 
vaði við flóðamörk eða á fjöru. Mikil umferð var yfir Kópavogshálsinn 
á milli Bessastaða og Reykjavíkur og því var Hamraborgarsvæðið 
tilvalinn staður fyrir uppbyggingu miðbæjarkjarna (Smári Smárason, 
2012).

Þar sem bæjarmyndun hófst í Kópavogi án þess að þar væru nokkur 
atvinnutækifæri var bærinn peningalítill. Gatna- og gangstéttagerð sat 
lengi vel á hakanum og náði ekki sínu striki fyrr en um 1970. Í seinni tíð 
hefur bærinn náð að dafna vel og tekist að skapa mörg atvinnutækifæri 
(Trausti Valsson, 2002).

Mynd 24: Miðbær Kópavogs 1974

Mynd 21: Bygging Kópavogsbrúarinnar 
fyrri -1974

Mynd 22: Skrúðganga 17. júní

Mynd 23: Lóð Hamraborgarinnar 1974

3.3 ÞRÓUN SKIPULAGS Í KÓPAVOGI
Sögu bæjarins má einnig lesa úr byggðarmynstrinu og skipulaginu. 
Hvernig göturnar liggja, formi bygginga og göturýma og hvernig 
byggingar tengjast götunni. Hluti Hamraborgarsvæðisins var byggður 
áður en skipulagning svæðisins hófst og því einkennist svæðið af 
blöndu skipulags og óreglu. 

Fyrsti skipulagsuppdráttur fyrir Kópavogsbæ var gerður 
fyrir heimstyrjöldina síðari og miðaðist hann við nýbýli og 
ræktunarlönd. Árið 1948 var gerður skipulagsuppdráttur fyrir byggð 
austan Hafnafjarðarvegar. Árið 1954 var samþykkt að efna til 
hugmyndasamkeppni fyrir miðbæ Kópavogs þar sem skipulags- og 
útlitsteikningar skyldu gera ráð fyrir kvikmyndahúsi, félagsheimili, 
opinberum byggingum og verslunum. Árið 1962 var skipuð fyrsta 
skipulagsnefnd Kópavogs og fyrsta aðalskipulag bæjarins var unnið 
á árunum 1968-1970. Skipulagsstjórn ríkisins samþykkti uppdrátt að 
miðbænum árið 1972 en þremur árum síðar hóf Benjamín Magnússon 
arkitekt vinnu við endurskoðun á skipulagi miðbæjarins. Næstu ár 
voru miklar umræður um miðbæjarskipulagið þar til það var samþykkt 
árið 1980 ásamt friðlýsingu á Borgarholtinu þar sem kirkjan stendur. 
Aðalskipulag Kópavogs 1982-2003 var svo samþykkt árið 1985. 
(Andrés Kristjánsson og Björn Þorsteinsson,1990).

Mynd 25: Þróun byggðar í Kópavogi 

19541946

1965 1970

Mynd 26-29: Þróun byggðar í Kópavogi

3.3.1 AÐALSKIPULAG KÓPAVOGS 1958- 1982
Árið 1958 sendir skipulagsstjóri ríkisins inn uppdrátt að skipulagi 
ásamt lýsingu á einstökum reitum innan þess. Á uppdrættinum 
má greinilega sjá að gert er ráð fyrir byggð á miðbæjarsvæðinu. Í 
aðalskipulagi Kópavogs 1970 er minnst á miðbæjarskipulag þar 
sem auka skal umferðartengsl við miðbæinn og þá sérstaklega 
tengingar almenningssamgangna og gangandi vegfarenda. Auka á 
byggðamassann á svæðinu með þéttri og meðalhárri íbúðabyggð. Á 
skipulagsuppdrætti er búið að skilgreina miðbæjarsvæði og svæði til 
ráðstöfunar (Andrés Kristjánsson og Björn Þorsteinsson,1990).

Mynd 31: Skúli Norðdal skipulagsarkitekt við miðbæjar skipulag Kópavogs 1978

Mynd 32: Aðalskipulag Kópavogs 1964- 1970Mynd 30: Skipulagsuppdráttur af Kópavogskaupstað 1958

3.3.2 AÐALSKIPULAG KÓPAVOGS 1982-2008
Í Aðalskipulagi Kópavogs 1982-2003 hefur miðbæjasvæðið verið 
skilgreint sem blönduð landnotkun. Þar er gert ráð fyrir íbúðum, verslun 
og þjónustu. Í Aðalskipulagi Kópavogs 1988-2008 er miðbænum ætlað 
að vera miðstöð stjórnunar og menningarstarfsemi bæjarins. Þar er gert 
ráð fyrir blandaðri byggð, atvinnu- og íbúðahúsnæði. Gert er ráð fyrir 
því að torg og garðar ásamt gönguleiðum myndi fjölbreytt form og 
rými sem eru vernduð fyrir akandi umferð. Markmið deiliskipulags 
miðbæjar eru að dregið verði úr fyrirhuguðu byggingamagni, bæta 
yfirbragð byggðar, auka græn svæði, umferðartengsl endurskoðuð og 
göngutengsl verði bætt (Bæjarskipulag Kópavogs, (1990).

Mynd 35: Aðalskipulag Kópavogs 1988-2008Mynd 33: Aðalskipulag Kópavogs 1982-2003

Mynd 34: Líkan af miðbæ Kópavogs eins og skipulagið gerði ráð fyrir 1980



19

Í Aðalskipulagi Kópavogs 2000-2012 er markmið bæjarins að efla 
miðbæinn sem miðstöð menningar og stjórnsýslu. Í því skyni var 
þar byggt listasafn og tónlistarhús. Byggt var við hús bókasafnsins 
og náttúrufræðistofunnar, í þessu verkefni verður sú bygging í heild 
sinni kölluð tónlistarhúsið. Markmiðið er að í miðbænum verði 
almenn atvinnustarfsemi, verslanir, þjónusta, menningarstarfsemi og 
stjórnsýsla bæjarins. Árið 1999 var hönnunarsamkeppni um skipulag 
miðbæjar þar sem tengja átti saman bæjarhlutana tvo og sameina 
miðbæinn í eina heild. Vinningstillagan gerði ráð fyrir að byggt yrði 
yfir gjána og þar yrði torg sem tengdi saman austur- og vesturhluta 
Kópavogs. (Kópavogsbær, 2002).

3.3.3  AÐALSKIPULAG KÓPAVOGS  2000-2012

Mynd 36 Aðalskipulag Kópavogs 2000-2012 Mynd 37: Aðalskipulag Kópavogs 2012-2024

3.3.4 AÐALSKIPULAG KÓPAVOGS  2012-2024
Meginmarkmiðin fyrir miðbæ Kópavogs er að halda áfram að þróa 
uppbyggingu miðstöðvar verslunar og þjónustu og að efla hlutverk 
Hamraborgarsvæðisins sem miðstöð menningar og stjórnsýslu. 
Skipulagið verði endurskoðað með áherslu á landnotkun og landnýtingu, 
samgöngu- og gatnakerfi, yfirbragð byggðar, opin svæði og tengingar 
á milli svæða (göngu, hjóla, almenningssamgöngur og einkabílinn). 
Torgið verði nýtt til menningar- og ferðatengdrar starfsemi. Hvatt verði 
til fjölbreyttra menningarviðburða á miðsvæðum og gert deiliskipulag 
af miðbæjarsvæði Hamraborgar (Kópavogsbær, 2012). 
Þegar skipulagsuppdrættir eru bornir saman sést að engar breytingar 
eru gerðar á landnotkun svæðisins, á uppdrætti 2012-2024 hefur 
byggingum yfir gjána verið bætt inn og byggingu bókasafnsins.

4 .  G R E I N I N G A R -  K O S T I R  O G  G A L L A R  S VÆ Ð I S I N S 

Tilgangur greiningarinnar er að draga fram stöðuna eins og hún er 
nú og greina kosti og galla svæðisins. Greiningarnar eru nýttar sem 
stuðningur og rök fyrir úrbótum. Hér á eftir má sjá SVÓT greiningu 
þar sem styrkleikar, veikleikar, ógnir og tækifæri svæðisins eru 
dregin fram. SVÓT greiningaraðferð er notuð til þess að skilgreina 
veikleika svæðisins og ógnanir. Hún er einnig notuð til þess að draga 
fram helstu styrkleika svæðisins og skilgreina möguleg tækifæri þess. 
Greiningin er gerð til þess að hámarka bæði gæði og nýtingu skipulags 
á svæðinu. Einnig er svæðið greint með tilliti til staðhátta svæðisins, 
veðurfars, sólarsvæða. Sjónlínur, kennileiti, byggingar, starfsemi og 
samgöngur eru kortlögð auk þess sem græn og grá svæði eru metin 
og skrásett. Helstu kostir og gallar svæðisins eru dregin saman í 
niðurstöðukaflanum.

Í greiningarvinnu var stuðst við hugmyndir Kevin Lynch í bókinni 
Image of the city og hugmyndir Jan Gehl í bókinni Life between 
buildings og Public spaces - public life. Kevin Lynch greiningaraðferð 
gengur út á að draga fram helstu einkenni í borgarlandslaginu. Jan 
Gehl hefur rannsakað og skrifað mikið um mannlega og félagslega 
þáttinn sem er mikilvægur í öllu skipulagi.

Aðferðafræði Kevin Lynch auðveldar hönnuðum að átta sig á 
staðháttum og lesa í landið eins og það birtist. Í greiningaraðferðinni eru 
skilgreindir fimm meginflokkar. Þeir eru; leiðir (e. paths), kennileiti (e. 
landmarks), punktar (e. nodes), jaðar (e. edges) og hverfi (e. district). 
Leiðir geta verið umferðaræðar, stígar, vegir eða annað sem myndar 
línur í landslagi. Kennileiti eru mikilvæg til þess að staðsetja sig og 
einnig sem leiðarvísir eða staður þar sem fólk mælir sér mót. Eitthvað 
sem	skagar	upp	úr	landslaginu	og	hjálpar	fólki	að	ná	áttum.	Punktar	
eru áhrifasvæði þar sem fólk safnast saman, þar sem eitthvað er um að 
vera og þar sem fólk mætist. Jaðar eru mörk á milli ólíkra svæða sem 
mynda skörp skil í landslaginu. Hverfi eru einkennandi svæði sem hafa 
sín sérkenni (Kevin Lynch, 1960).

Hugmyndafræði danska arkitektsins og prófessorsins Jan Gehl byggir 
á því að hafa fólk í forgrunni og að hönnun og skipulag umhverfis 
sé í takt við þarfir þess. Hann hefur rannsakað atferli fólks í miðbæ 
Kaupmannahafnar í fjölda ára og nýtt upplýsingarnar með mikilvægum 
hætti í stefnumörkun og mótun og þar með skapað grundvöll fyrir 
markvissa og yfirvegaða ákvarðanatöku.

Mynd 38: Fjölbreytt starfsemi  á jarðhæð Mynd 39: Umferð klippir svæðið í sundur Mynd 40: Bílastæði á sólarsvæði Mynd 41: Markaður í Hamraborg

4.1 VEÐURFAR
Veðurfar er afar mikilvægur áhrifaþáttur í skipulagi á Íslandi. Það 
getur haft mjög afgerandi áhrif á hegðun okkar og atferli. Því þarf að 
huga vel að veðurfari þegar kemur að því að skipuleggja byggð og 
önnur svæði sem ætluð eru manninum. Með réttum og markvissum 
aðgerðum má draga úr áhrifum af völdum sterkra vinda og skapa þar 
með betri forsendur fyrir útiveru. Til þess að skapa skjól fyrir vindi 
þarf að skoða hvaða vindátt er ríkjandi á mismunandi tíma dags og 
á mismunandi árstíðum. Það þarf að huga að því hvenær fólk notar 
svæðið til útiveru til þess að skipuleggja skjólgóð svæði fyrir fólk. 

Staðsetning miðbæjarins í Hamraborginni er töluvert frábrugðin því 
sem gerist í öðrum miðbæjum. Margir miðbæir eru staðsettir í kvos og 
eru því í töluverðu skjóli fyrir vindi. Miðbær Kópavogs er aftur á móti 
staðsettur uppi á hæð þar sem áhrif vinda eru meiri.

Í Hamraborginni eru norðan- og vestanáttir ríkjandi á sumrin en á 
veturna er austanátt tíðust. Vindrós sem gefur niðurstöður fyrir tíðni 
vindátta yfir sumartímann sýnir að á daginn eru norðan og vestanáttirnar 
ríkjandi á svæðinu (Veðurstofa Íslands, 2013). Vindsveipir eru algengir 
á Hamraborgarsvæðinu og því er mikilvægt að samstilla skipulag, 
fyrirkomulag bygginga, hæð og fleira og gróðurmassa þ.e stakstæð tré 
og trjábelti. Saman brjóta þessir þættir niður sterkan vind. 

Norðanáttin er algengust á daginn en þá kemur gjarnan strengur upp 
við tónlistarhúsið þar sem biðstöð strætisvagna er. Á Hálsatorgi ætti 
að vera skjól þar sem bygging norðan við torgið skýlir fyrir þessari 
vindátt. Byggð norðan við miðbæjargötuna ætti einnig að mynda skjól 
þar sem hún er staðsett þvert á vindáttina. Vestanátt er einnig ríkjandi 
yfir daginn á sumrin en þá blæs gjarnan beint inn á torgið þar sem 
tónlistarhúsið nær ekki að skýla torginu fyrir vindi. Það sama á við um 
miðbæjargötuna þar sem vindurinn blæs samsíða götunni og því getur 
orðið vindasamt þar í vestanátt. 

Á sumarkvöldum eru sömu áttir ríkjandi en suðaustanáttin er einnig 
algeng. Þá má gera ráð fyrir að blási inn á torgið meðfram Gjábakka. 
Þröngt bil á milli steypta veggjarins austan við torgið og byggingarinnar 
getur einnig magnað upp vindinn og myndað enn meiri vindstreng 
upp við húsið. Steypti veggurinn getur einnig haft áhrif hvað varðar 
skjólmyndun á torginu en hann er staðsettur þvert á suðaustan áttina og 
myndar þar af leiðandi skjól á torginu í þessari vindátt. Á veturna er það 
austanáttin sem er ríkjandi. Þá blæs vindurinn út eftir miðbæjargötunni 
að kirkjunni. Byggð í Hamraborginni skýlir torginu fyrir austanáttinni.

Mynd 44: Vindrós sumar dagur Mynd 45: Vindrós sumar kvöld Mynd 46: Vindrós vetur  dagur Mynd 47: Vindrós vetur  kvöld 

VEÐURFAR- YTIRLIT

Norðan átt  Austan átt

Sunnan áttVest-norð-vestan átt

Suð-austan átt

Mynd 42: Ríkjandi vindáttir yfir sumartímann Mynd 43: Ríkjandi vindáttir yfir vetrartímann

4.2 SÓL, SKUGGI OG SJÓNLÍNUR
Vegna norðlægrar legu Íslands gætir sólarljóss takmarkaðan tíma ársins 
og skuggar vetrarins verða oft langir. Þrátt fyrir fremur milt loftslag er 
sólin okkur mjög mikilvæg. Um leið og sólin fer að hækka á lofti má 
sjá fleira fólk á ferli og margir nýta hvern sólargeisla til þess að sitja 
úti og njóta sólarinnar. 

Háar byggingar í Hamraborginni varpa verulegum skugga á göturýmin. 
Svæðið norðan við miðbæjargötuna sem er undirlagt bílastæðum nýtur 
sólar yfir sumartímann en á veturna myndast langir skuggar af háum 
byggingum sunnan við götuna þar sem sólin er lágt á lofti. Hálsatorg 
er mjög vel staðsett með tilliti til sólar, lágreistar byggingar umhverfis 
torgið koma í veg fyrir skuggamyndun. 

Miðbærinn er mjög vel staðsettur varðandi sjónlínur. Frá 
Kópavogshálsinum er mikið útsýni í norður yfir Reykjavík og 
Snæfellsnes. Í suður er útsýni yfir Kópavoginn, hafið, Álftanesið og 
Reykjanesið. Í vestur má sjá Kópavogskirkju sem merkir bæinn og 
stendur upp á hæsta punkti svæðisins en upp við kirkjuna er útsýni 
yfir Kársnesið og út yfir hafið. Útsýnið í austur er takmarkað af háum 
byggingum	en	sjónlínur	eru	inn	Álfhólsveginn	og	Digranesveginn	sem	
báðir eru grónar íbúðagötur. 

Á greiningarmyndinni á bls. 25 má sjá helstu sjónlínur og sólarsvæði 
miðbæjarins.

Mynd 48: Skuggagreining sumar dagur Mynd 49: Skuggagreining sumar kvöld Mynd 50: Skuggagreining vetur dagur Mynd 51: Skuggagreining vetur kvöld

Mynd 53: Horft frá torgi að kirkju

Mynd 54: Horft frá kirkju yfir miðbæ

Mynd 56: Horft í austur frá 
miðbæjargötu

Mynd 57: Horft í austur frá götu 
sunnan við torg

Mynd 55: Horft í suður

Mynd 52: Horft í norður

SÓL, SKUGGI OG SJÓNLÍNUR

SÓLARSVÆÐI OG SJÓNLÍNUR

4.3 BYGGINGAR OG KENNILEITI
Kópavogskirkja er eitt helsta kennileiti svæðisins. Hún stendur á 
Borgarholtinu sem er friðað vegna náttúrulegrar sérstöðu þess og 
margbreytileika. Frá kirkjunni er mikið útsýni enda stendur hún á 
hæsta punkti svæðisins. Kópavogskirkja er sýnileg víða að og er því 
hægt að nota hana sem kennileiti í nærliggjandi sveitarfélögum. 
Hamraborgin stendur einnig upp úr landslaginu og háar byggingar 
hennar eru sjáanlegar úr talsveðri fjarlægð. Margar fallegar byggingar 
er að finna á svæðinu. Má þar nefna Tónlistarhúsið, Gerðarsafn og 
byggingar við Hálsatorg. Byggingarnar við torgið gætu boðið upp á 
mikla möguleika sem aðdráttarafl mannlífs vegna staðsetningar og 
útsýnis. En núverandi starfsemi og fyrirkomulag bygginganna nýtir 
ekki torgið og þar af leiðandi styðja þær ekki við mannlíf á svæðinu. 

Mynd 58: Kópavogskirkja helsta kennileiti svæðisins Mynd 63: Landsbankahúsið við Hálsatorg

Mynd 59: Tónlistarhúsið

Mynd 61: Hljóðbókasafn Íslands Mynd 62: Gerðasafn

Mynd 60: Kaffihús á jarðhæð

Mynd 60: Kaffihús á jarðhæð

4.4 STARFSEMI
Í Hamraborginni er íbúðabyggð í bland við atvinnustarfsemi. Þar búa 
rúmlega 500 manns (Kópavogsbær, 2012). Á svæðinu er að finna 
hefðbundna miðbæjarstarfsemi, opinberar stofnanir, verslanir og 
þjónustu ásamt fjölbreyttri lista- og menningarstarfsemi. Kaffihús 
á svæðinu er opin yfir daginn en ekki er nein starfsemi að ráði sem 
dregur fólk á svæðið á kvöldin. 

Við miðbæjargötuna er fjölbreytt starfsemi. Þar er að finna verslanir, 
veitingastaði, skemmtistað og aðra atvinnustarfsemi en þó nokkuð er 
um autt húsnæði þar sem starfsemi hefur verið hætt. 

Á Hálsatorgi er heilsugæsla, bankar og apótek en þar er engin starfsemi 
sem nýtir torgið og því er lítið mannlíf þar. Við torgið er einnig 
félagsheimili aldraðra, Gjábakki en milli þess og torgsins er steyptur 
veggur sem hindrar bæði útsýni og tengsl félagsheimilisins við torgið. 

Vestan við torgið stendur Tónlistarhúsið. Byggingin hýsir tónlistarsal, 
tónlistarskóla, náttúrufræðisafnið og bókasafnið. 

 

Mynd 64: Blómabúð 

Mynd 66: Félagsheimili og íbúðir eldri borgara

Mynd 67: Fjölbreytt starfsemi- Gerðarsafn, Kópavogskirkja og safnaðarheimili

Mynd 65: Bensínstöð í bílageymslu

Mynd 68: Starfsemi á miðbæjarsvæðinu- yfirlit
Mkv. 1: 3000

4.5 ALMENNINGSSAMGÖNGUR
Hamraborgin er miðstöð almenningssamgangna í Kópavogi og 
er svæðið vel tengt við önnur svæði höfuðborgarsvæðisins. Á 
biðstöðvum almenningssamganga gefast tækifæri á að hitta annað 
fólk. Fjöldi farþega í strætó undanfarin ár sýnir að farþegum fjölgar 
um 10% á ári, eins og sjá má á mynd 70 (Gísli Marteinn Baldursson, 
2012). Aðlaðandi biðstöðvar við almenningsrými geta verið hvetjandi 
fyrir fólk til að nýta þennan fararmáta. Almenn bílaumferð auk fjölda 
almenningsvagna um svæðið myndar á álagstímum öngþveiti og þá 
getur reynst erfitt að ganga um svæðið. Umferð og bílastæði slíta í 
sundur tengingu tónlistarhússins við torgið.

Mynd 73: Miðstöð almenningssamgangna í Hamraborg

Mynd 70- 71: Farþegar að bíða eftir strætó

Mynd 72: Stoppustöð almenningsvagna 

Mynd 69: Fjölgun farþega Strætó.



30

Í Hamraborg er mikil áhersla lögð á einkabílinn. Gangandi vegfarendur 
þurfa sífellt að stoppa til þess að þvera götur og á nokkrum stöðum 
er nær ómögulegt að vita hvar á að ganga til þess að komast leiðar 
sinnar. Starfsemi svæðisins og bæjarrýmin bjóða hinsvegar upp á 
mikla möguleika þar sem hægt er að ganga um og njóta svæðisins. 
Mikil áhersla á einkabílinn og samgöngumannvirki draga verulega úr 
gæðum svæðisins. 

Þegar lokað er fyrir bílaumferð í Hamraborginni í tengslum 
við Hamraborgarhátíðina iðar allt af mannlífi. Það skapast 
markaðsstemning, fólk gengur um svæðið, kíkir í búðarglugga, sest á 
kaffihús og upplifir viðburði. Kostur þess að ganga um svæðið er að 
vegfarendur geta auðveldlega stoppað, staldrað við, skipt um stefnu og 
upplifað svæðið sem er nær ómögulegt að gera í bíl. 

Aukinn áhugi fyrir lýðheilsu og ógn sem stafar af lífstílstengdum 
sjúkdómum hefur aukið vinsældir hjólreiða. Því miður er núverandi 
aðgengi hjólreiðamanna á svæðinu töluvert ábótavant. Gangstéttar eru 
þröngar svo erfitt getur reynst að nýta þær fyrir gangandi og hjólandi 
vegfarendur á sama tíma og ekki er gert ráð fyrir akrein hjólandi 
vegfarenda á götunni samsíða bílaumferð. Akandi vegfarendur læra 
að taka tillit til hjólandi vegfarenda þegar hjólreiðar verður hluti af 
almennri samgöngumenningu (Jan Gehl, 2010).  

Samkvæmt hjólreiðakönnun (2011) sem gerð var af Kópavogsbæ eru 
flestir að hjóla um svæðið um kl. 8 á morgnana en ætla má að þó nokkrir 
nýti sér þann fararmáta til þess að komast í vinnu og skóla. Gangandi 
vegfarendur fara um svæðið jafnt yfir allan daginn. Á svæðinu eru ekki 
sér hjólastígar. Greiningarkortið sýnir gönguleiðir á svæðinu.

4.6 GANGANDI OG HJÓLANDI VEGFARENDUR

Mynd 74: Hjólandi og gangandi vegfarendur Mynd 75- 76: Gangandi vegfarendur í miðbænum

GÖNGUSTÍGAR OG ALMENNINGSSAMGÖNGUR- YFIRLIT

GÖNGULEIÐ

ÞVERUN	YFIR	GÖTU

BIÐSTÖÐ	STRÆTÓS Mynd 77: Göngustígar og almenningssamgöngur
yfirlit. Mkv. 1:3000

Bílastæði eru stór hluti landnotkunar svæðisins. Á svæðinu eru tvö 
bílastæðahús, tveggja hæða hús við félagsmiðstöðina Molann á 
móti Tónlistarhúsinu og þriggja hæða bílastæðahús við Hamraborg. 
Notendur svæðisins kvarta gjarnan yfir bílastæðaleysi í Hamraborginni 
þrátt fyrir gríðarlegt magn bílastæða á svæðinu. Íslendingar eru mjög 
bílmiðaðir og vilja helst leggja bílnum beint fyrir utan þann stað sem 
ætla er til. Núverandi bílastæði á svæðinu geta ef til vill leitt til þess 
að fleiri koma til þess að versla í búðunum en það dregur úr gæðum 
svæðisins sem lifandi miðbæjarsvæðis. Mikilvægt er að finna æskilegt 
hlutfall bílastæða í bland við góð almenningssvæði til þess að styrkja 
gæði miðbæjarsvæðisins.

Nemar í skipulagsfræði við Landbúnaðarháskóla Íslands gerðu 
talningu á umferð bíla á svæðinu í ágúst 2012. Niðurstöður þeirra var 
að rúmur helmingur umferðar um svæðið eru bílar sem keyra í gegnum 

það. Þessar niðurstöður eru að mörgu leyti sláandi þar sem svo stórt 
hlutfall af umferð í gegnum svæðið nýtir ekki þá starfsemi sem þar er 
né heldur rými svæðisins.  

Umferð um svæðið er töluverð og hámarkshraðinn er almennt 50 km/
klst. en í miðbæjargötunni er hann 30 km/klst. Á Hafnarfjarðaveginum 
undir gjánni er hámarkshraði 80 km/klst. en gera má ráð fyrir að 
aksturshraðinn sé mun hærri. 80 km hámarkshraði er mjög mikill miðað 
við umferðargötu í þéttbýli. Á Hamraborgarsvæðinu gætir töluverðra 
áhrifa umferðarhávaða og rannsóknir sýna að aukið hljóðstig eykur 
streituálag (Ólafur Hjálmarsson, 2013).

51% 33% 48%

52%

67%

49%
Fólk sem ók bílum 
sínum í gegn um 
svæðið

Fólk sem lagði 
bílum sínum í 
stæði

Hádegi
-Virkur dagur

Eftirmiðdagur 
-Virkur dagur

Eftirmiðdagur 
-Helgi

Mynd 78: Umferðatalning Skipulagsfræðinema Mynd 79-80 Bílastæðahús í Hamraborginni og við félagsmiðstöðina Molann

4.7 UMFERÐ OG BÍLASTÆÐI

Mynd 81: Umferð og bílastæði- yfirlit
Mkv. 1:3000

4.8 BÆJARMYNDIN- ALMENNINGSRÝMIN

Viðburðir og menningarlegar athafnir eru aðdráttarafl fyrir bæinn 
og gera bæinn áhugaverðan, skemmtilegan og ófyrirsjáanlegan. 
Aðlaðandi bíllaus svæði bjóða fólki upp á að vera með gjörninga 
sem gefa svæðinu karakter, líf og lit. Mikilvægt er að svæðin séu 
skipulögð fyrir almenning og höfði til allra hópa innan samfélagsins 
(Jan Gehl, 1996). Í miðbænum eru svæði sem eru tilvalin fyrir slíka 
viðburði. Hálsatorg er stórt og hentar vel fyrir útitónleika, leikrit og 
aðra fjölmenna viðburði. Torgið afmarkast af fjórum byggingum, tvær 
nýjar byggingar eru á brúnni og auk þeirra standa tónlistarhúsið og 
Gjábakki við torgið. 

Borgir eru klettamyndanir á holtinu sem hafa verið friðaðar sem 
náttúruvætti. Borgarholtið er mikilvægt og tiltölulega ósnortið 
útivistarsvæði í Kópavogi. Í holtinu er einnig talin vera blómleg 
álfabyggð. Við Tónlistarhúsið er útivistarsvæði með nokkrum trjám og 
púttvelli. Þetta svæði er tilvalið til þéttingar byggðar og áframhaldandi 
uppbyggingar á miðbæjarsvæðinu. 

Íbúðabyggð við miðbæjargötuna myndar ferning utan um garð sem 
stendur ofan á bílakjallara. Gengið er upp úr bílakjallara inn í garðinn 
sem hefur nafnið Geislagarður. Í honum er einstaklega friðsælt en 
umhverfið þar mætti bæta til muna. Garðurinn er mjög spennandi og 
býður uppá möguleika þess að vera leynd perla í miðbæ Kópavogs. 

Við stofnanir í miðbænum er að finna nokkur torgsvæði sem eru 
mjög snyrtileg. Torgið við Hljóðbókasafnið er á stöllum og tengist 
Kópavogsgöngunum.	Inni	í	göngunum	hafa	götulistamenn	fengið	að	
spreyta sig og fjölbreytt listaverk prýða veggi ganganna. Við Gjábakka 
er gönguleið í gegnum gróið svæði sem tengist náttúrulegu gróðursvæði 
hinum megin götunnar. Það er stefna Kópavogsbæjar að leyfa villtum 
gróðri að njóta sín eins og mögulegt er (Smári Smárason, 2013).

Mynd 82: Borgarholtið Mynd 83: Torgrými á 2. hæð

Mynd 84: Bæjarrými Mynd 85: Undirgöng



35

1

2 3

4
5

6
7

8

9

1:	BORGARHOLTIÐ	

2:ÚTIVISTARSVÆÐI

3: HÁLSATORG

4:	TORG	Á	2.	HÆÐ

5:	GEISLAGARÐUR

6:	GRÆN	GÖNGULEIÐ

7: TORG 

8:	VILLT	GRÓÐURSVÆÐI

9:	UNDIRGÖNG

NÁTTÚRULEGUR		GRÓÐUR

GRÆN	SVÆÐI

TORG

ALMENNINGSRÝMI- YFIRLIT

5 .  N I Ð U R S T Ö Ð U R

Markmið verkefnisins er að leita leiða til þess að styrkja og efla miðbæ 
Kópavogs til þess að íbúar bæjarins geti upplifað miðbæjarstemningu 
í mannvænu umhverfi. Ábendingar um bætt umhverfi miðast við að 
fylgja eftir niðurstöðum úr greiningum. 

Styrkleikar svæðisins liggja í því hversu fjölbreytt starfsemin er á 
svæðinu auk þess sem fjöldi almenningssvæða bjóða upp á mikla 
möguleika til bætts mannlífs. Almenningssvæðin eru hinsvegar 
ákaflega líflaus eins og staðan er í dag. Útsýni frá svæðinu er einstakt 
og er það hiklaust einn af kostum miðbæjarsvæðisins. Tengingar 
við svæðið bæði með almenningssamgöngum og göngustígum eru 
góðar en þó er aðgengi gangandi vegfarenda innan svæðisins töluvert 
ábótavant. Náttúruleg gróðursvæði í bland við torg- og göturými bjóða 
upp á fjölbreytileika almenningssvæða. 

Helstu veikleikar svæðisins eru hversu mikil áhersla er lögð á bílinn 
og bílastæði. Einnig mynda háar byggingar skugga á það svæði sem 
er mest notað í dag. Mikil umferð um mitt svæðið dregur úr gæðum 
dvalarsvæða. Hæðarlega svæðisins getur einnig verið veikleiki. Gróður 
innan svæðisins þrífst vel en takmarkast við afmörkuð svæði en þó eru 
stök tré við miðbæjargötuna. 

Mynd 87: Útsýni

Mynd 88: Umferðagata Mynd 89: Líflaus almenningssvæði

Mynd 90: Bílastæði á torgi

6 .  H Ö N N U N A R F O R S E N D U R

Í tillögu að úrbótum lögð áhersla á að styrkja almenningsrýmin með 
tilliti til hugmyndafræði Jan Gehl. Lögð verður áhersla á að bæta  
hlutföll og yfirbragð bæjarrýma, það er eitt af grundvallaratriðum þess 
að efla mannlíf á svæðinu. Í tillögunni er reynt að byggja á því sem fyrir 
er á svæðinu en bætt verður við byggingum og gróðri til þess að styrka 
bæjarrýmin. Lögð verður áhersla á bætt aðgengi gangandi og hjólandi 
vegfarenda á svæðinu og dregið vægi og umfangi samgöngumannvirkja 
án þess þó að skerða aðgengi að svæðinu. Sérstök áhersla verður lögð 
á aðgengi fyrir alla á svæðinu. 

Mælikvarði bæjarrýma skiptir manninn miklu máli, þar sem húsin þurfa 
að vera í skala sem manninum líður vel í. Að geta setið í tröppum eða 
gluggakistum getur verið kostur á góðviðrisdögum og bætt mannlífið. 
Húsin þurfa að hafa aðlaðandi innganga og gluggasetningar sem bjóða 
upp á gagnvirk samskipti milli inni- og útirýma. Stórir speglafletir 
geta t.d. verið fráhrindandi og magnað upp hlutföll rýmisins sem 
eru manninum óhagstæð. Þar af leiðandi virka þau óspennandi fyrir 
gangandi vegfarendur og veldur því að það er ekki mjög freistandi að 
ganga fram hjá þeim. Það skiptir miklu máli að hafa fjölbreytileika í 
gluggum og ekki það sama út alla götuna (Jan Gehl, Lars Gemzøe, 
1996).

Mismunandi tegundir af bæjarmyndunum ná þéttleika byggðar á 
ólíkan hátt. Á mynd 93 má sjá hvernig sama byggingarmagni, sama 
fermetrafjölda er stillt upp á þrjá vegu. Allar þessar útfærslur hafa bæði 
kosti og galla. Efsta útfærslan á mynd 93 sýnir hvernig þéttleika er náð 
með háhýsum, þar er stór garður en  umhverfið er frekar óaðlaðandi. 
Byggingin stendur eins og eyja án tengsla við annað í umhverfinu. 
Önnur útfærsla sýnir hvernig þéttleika er náð með einfaldleika 
fábreytinnar. Þar er samfelld götumynd sem markar almenningsrýmið 
og göturnar mynda mynstur opinna svæða. Öll húsin eru eins, hver 
íbúð er með sinn einkagarð og bílastæði eru báðum megin við húsin. 
Þriðja útfærslan sýnir hvernig þéttleika er náð með blandaðri byggð 
sem mynda mismunandi rými, göturými og garðrými. Mismunandi 
hæð og útlit bygginga skapar fjölbreytileika en verslun og þjónusta á 
jarðhæð býður einnig uppá fjölbreytilegt athafnalíf. Göturýmið snýr út 
að bæjarlífinu en garðrýmið er í friði og ró garðsins (The Urban Task 
Force, 2005). 

Mynd 91: Þéttleiki byggðar leystur á ólíkan hátt. Mynd er breytt af höfundi 
upprunaleg mynd er úr bókinni Towards an Urban Renaissance. 



38

Mynd 96-97: Félagsleg athöfn á torginu

Mynd 95-95: Fólk að sinna nauðsynlegum athöfnum 

Mynd 92-93: Fólk að sinna valfrjálsum athöfnum 

Iðandi	 mannlíf	 í	 bæjarrýmum	 er	 eftirsóknarvert	 markmið.	 Fjöldi	
gangandi vegfarenda eitt og sér er ekki ávísun á gæði. Fólk þarf að 
ganga langt ef helstu áfangastöðum er dreift um bæinn. Fjöldi fólks 
gefur vísbendingar um gæði umhverfisins og er mikilvægur þáttur í 
sköpun mannlífs en það skiptir enn meira máli hvað fólk er að gera 
á svæðinu. Það að sýna sig og sjá aðra, eiga samskipti við annað fólk 
er grundvallaratriði til þess að mannlíf geti skapast á svæðinu. Því 
lengur sem fólk dvelur á svæðinu því meiri líkur eru á því að mannlíf 
skapist (Jan Gehl, 2010). Jan Gehl skiptir athöfnum fólks upp í þrjá 
meginflokka:
Nauðsynlegar athafnir: Nauðsynlegar  þarfir fólk eins og að 
fara í búðina eða bankann.  Ferðast á milli staða eða bíða eftir 
almenningssamgöngum. Þessar athafnir eru óháðar gæðum 
umhverfisins, þær tengjast starfsemi svæðisins. 

Valfrjálsar athafnir: Athafnir sem fólk velur sér eins og fara í 
göngutúr til þess að njóta svæðisins. Staldra við og njóta lífsins, sitja 
á sólríkum stað og njóta útiverunnar. Þessar athafnir tengjast gæðum 
svæðisins því fólk velur sér svæði sem því líkar vel við og líður vel á. 

Félagslegar athafnir: Uppfylla félagslegar þarfir fólks eins og að 
sýna sig og sjá aðra. Tengjast svæðum sem iða af mannlífi og bjóða 
upp á formleg og óformleg samskipti.

Mynd 98: Skipting svæða

Í þessum kafla verða tekin fyrir fjögur svæði, miðbæjargatan (númer 
1), garðurinn (númer 2), svæði tilvalið til þéttingar byggðar, þar sem 
framtíðaruppbygging miðsvæðis getur farið fram (númer 3). Settar eru 
fram grófar tillögur að úrbótum fyrir öll þessi svæði. Megináhersla 
verður á hönnunartillögu torgsins (númer 4) þar sem hugmynd að 
úrbótum verður töluvert ítarlegri en á hinum svæðunum. 

Ein meginforsendan fyrir eflingu mannlífs á svæðinu er takmörkun 
bílumferðar, lækkun hámarkshraða, þétting og einföldun á 
fyrirkomulagi bílastæða þ.e. að færa bílastæði frá sólríkum svæðum 
inn í bílastæðahús og skapa þannig betra umhverfi fyrir fólk.

7 .  T I L L Ö G U R  T I L  Ú R B Ó T A

1

2

3

4

Miðbæjargatan liggur á svæði sem skiptist í tvo stalla. Byggingarnar 
sem standa á móti sól eru nokkru neðar en byggingarnar hinum megin 
við götuna. Eins og staðan er í dag er svæðið undirlagt bílastæðum og 
erfitt er að komast yfir götuna þar sem umferð um svæðið er mikil og 
bílastæðin liggja þvert á aðra umferðastefnuna. 

Með því að gera götuna að einstefnugötu til austurs má minnka umferð 
um svæðið töluvert. Einnig er lagt til að bílastæði sem eru á sólarsvæði 
verði aflögð og færð inní bílastæðahús sem fyrir er. Þannig myndast 
torgsvæði sem er tilvalið fyrir útikaffihús, markaði og annað fyrir utan 
byggingarnar. Markviss gróðurnotkun myndar skjól og gerir svæðið 
meira aðlaðandi. 

Hæðamismunur er leystur með stöllum og römpum og myndar þannig 
gönguleiðir/þverun yfir götuna á milli þessara tveggja svæða. Stallana 
er hægt að nýta undir tímabundna markaði sem hægt væri að hafa 
reglulega um helgar á sumrin og jólamarkað á veturna. 
Lagt er til að hámarkshraði á umferðargötu verði lækkaður niður í 15 
km/klst. og að gert sé ráð fyrir akrein fyrir umferð hjólandi vegfarenda 
á götunni með bílaumferð á svæðinu. á götunni með bílaumferð á 
svæðinu. 

Þar sem svæðið er vel tengt almenningssamgöngum ætti að vera 
auðvelt að nýta svæðið án þess að þurfa að koma akandi á einkabíl. 
Fyrirtæki á svæðinu gætu jafnvel hvatt starfsmenn sína til þess að nýta 
almenningssamgöngur svo að viðskiptavinir gætu nýtt bílastæðin á 
svæðinu ef þeir kjósa að koma á einkabíl.

7.1 MIÐBÆJARGATAN

Mynd 100: Snið B-B1
Mkv. 1:1000

Mynd 101- 102: Miðbæjargatan, staðan eins og hún er í dag. 

B

Miðbæjargata

B1

Mynd 104: Miðbæjargatan, tillaga að úrbótum



42

7.2 GARÐURINN
Geislagarður er rammaður af byggingum sem mynda gott skjól. 
Garðurinn er bæði fyrir almenning og íbúana en hann er dálítið lokaður 
af.	Inngangur	í	garðinn	er	upp	úr	bílakjallara	og	frá	Fannborg.	Eins	og	
staðan er í dag er garðurinn ekki heillandi, yfirborð er grátt og svæðið 
er líflaust. 

Garðurinn býður upp á kjörið tækifæri fyrir íbúana til að rækta matjurtir, 
halda grillveislur og njóta veðurblíðunnar í skjólgóðu umhverfi. Börn 
geta leikið sér og foreldrar fylgst með úr íbúðum sínum. Garðurinn væri 
fyrst og fremst hugsaður sem sameiginlegur staður íbúanna sem búa á 
svæðinu en á sama tíma býður hann gesti og gangandi vegfarendur 
velkomna í vinalegt umhverfi. 

Með því að móta landið verður garðurinn líflegri og býður upp á 
skemmtilegan leik. Grashólar í bland við gróðurker og matjurtagarða 
mynda stemningu í garðinum. Rómantísk lýsing gerir garðinn meira 
aðlaðandi og skapar rólega stemningu á kvöldin.

Mynd 105: Snið C-C1
Mkv. 1:1000

Mynd 106- 107: Garðurinn, staðan eins og hún er í dag. 

Garðurinn

C

C1

Mynd 108: Garðurinn tillaga að úrbótum

7.3 ÞÉTTING BYGGÐAR
Svæðið vestan við Tónlistarhúsið er tilvalið til þéttingar byggðar. 
Í dag er þar grænt útivistarsvæði með stökum trjágróðri sem 
liggur að Borgarholtinu en er aðskilið með malarbílastæði við 
Borgarholtsbrautina. 

Með því að bæta við byggð á svæðinu styrkist miðbæjarsvæðið til 
muna. Lágreist randbyggð sem hefur fjölbreytta starfsemi, verslun og 
þjónustu á neðri hæðum sem snúa að götu en íbúðir á efri hæðum mynda 
ferning utan um útivistarsvæði sem er hugsað sem sameiginlegur 
garður íbúanna og útivistarsvæði fyrir almenning með villtum gróðri 
og lítilli tjörn sem stuðlar að líffræðilegum fjölbreytileika. 

Með því að fjölga íbúum á svæðinu er stuðlað að því að fleiri nýti 
bæjarrýmin í miðbænum og þar af leiðandi skapast meira mannlíf á 
torginu, götunni og í garðinum. Byggð við Borgarholtsbrautina styrkir 
einnig götumyndina og tengir byggð vesturbæjar við miðbæjarsvæðið. 

Íbúðirnar eru hugsaðar fyrir alla hópa fólks, eldri borgara, 
barnafjölskyldur og námsmenn. Íbúar í miðbænum gefa svæðinu líf 
eftir hefðbundinn vinnudag auk þess getur fjöldi fólks á svæðinu aukið 
öryggi gangandi vegfarenda um svæðið. Ljós í gluggum íbúða veita 
einnig ákveðið öryggi þeirra sem nýta svæðið á kvöldin.

Þétting byggðar

Mynd 109: Snið D-D1
Mkv. 1:1000

Mynd 110: Þétting byggðar, staðan eins og hún er í dag. 

D

D1

Mynd 111: Þétting byggðar, tillaga að úrbótum

7.4 TORGIÐ
Hálsatorg er opið rými sem varð til þegar byggt var yfir gjána. Torgið 
er að mestu steinlagt og fremur kuldalegt. Á torginu er lítið líf eins 
og staðan er í dag og starfsemi aðliggjandi bygginga stuðlar ekki 
að mannlífi á torginu. Hönnunartillagan gerir ráð fyrir að að snúa 
þessu til betri vegar með ýmsum hætti. Gert er ráð fyrir því að halda 
í þær byggingar sem fyrir eru á torginu en rífa niður steyptan vegg 
sem hindrar tengingar Gjábakka við torgið. Einnig verður byggt nýtt 
hús við hlið Gjábakka til þess að styrkja rýmismyndun á svæðinu. 
Byggingin er tilvalin fyrir kaffihúsa- eða veitingastarfsemi sem mun 
styrkja torgsvæðið. Tengingar verða styrktar og helstu sjónlínur verða 
gerðar ákveðnari í skipulaginu.

Þar sem svæðið er miðstöð menningar og lista er lagt til að torgið 
sjálft verði listaverk sem notendur geta gegnið í gegnum og upplifað 
sig sem hluta af listinni. Viðburðasvið sem fyrir var á torginu er fært 
á sunnanvert torgið. Aftan við sviðið er byggt yfir götu sem liggur 
undir torgið til þess að hindra áhrif umferðarhávaða á torginu. 

Útsýnispallar sem eru einnig biðskýli almenningsvagna geta að auki 
nýst sem áhorfendapallar þegar stórviðburðir eru á torginu og bjóða 
uppá fjölbreyttan leik. Bílastæði á miðju torginu verða fjarlægð og þar 
verður biðskýlunum komið fyrir. 

Innblástur	formsins	á	torginu	er	sótt	í	sígilda	hönnun	arkitektsins	Alvar	
Aalto en í verkum hans má sjá hvernig mjúk og lífræn form fá að 
njóta sín. Forminu svipar að nokkru leyti við form bygginga á svæðinu 
en á sama tíma myndar það töluverða andstæðu við hvöss form 
annarra bygginga á svæðinu. Efnisnotkun á svæðinu er að mestu leyti 
hellur í bland við hvíta steypu. Torgið er mótað úr hvítri trefjasteypu 
(léttsteypu) sem dansar á yfirbyggingunni. Flöturinn er mishæðóttur og 
sveigist frá yfirborði upp í allt að 4 metra hæð. Undir þeim svæðum þar 
sem flöturinn hækkar upp myndast rými sem notuð eru sem biðskýli 
almenningssamgangna. Hægt er að ganga frá torginu ofan á biðskýlin 
og upp á útsýnispalla. Gróður verður að mestu leyti í jöðrum torgsins 
en teygir sig inn á yfirbygginguna. 

Mynd 112: Torgið Mynd 113: Jöðrum torgs lyft upp Mynd 114: Tengingar að torgi Mynd 115: Sjónlínur frá torgi

INNBLÁSTUR
Lögð er áhersla á notkun svæðisins frá morgni fram á kvöld. Á kvöldin 
gefur lýsing svæðinu líf og gerir það áhugavert. Á daginn fær form 
torgsins	að	njóta	sín.	Innblástur	hönnunar	er	meðal	annars	fengin	úr	
eftirfarandi verkefnum. 

Digital	Road	er	verkefni	 sem	Bjerke	 Ingels	Group	 (BIG)	vann	 fyrir	
bílaframleiðandann	AUDI.	 Framúrstefnuleg	 hugmynd	 þar	 sem	 ljós	
myndast í gangstétt þar sem fólk gengur. Annar litur myndast í götunni 
þar sem bílar keyra, lýsingin sýnir stefnu bílanna. Lýsingin vekur 
athygli á gangandi vegfarenda og á að auka öryggi þeirra þar sem 
bílaumferð		fer	yfir	torgsvæði	(Bjerke	Ingels	Group,	2010).

Umeá	city	hall	Square	er	einnig	hugmynd	Bjerke	Ingels	group.	Þar	er	
köntum torgins lyft upp og lýsing undir torginu er áhugaverð og brýtur 
upp	umhverfið	(Bjerke	Ingels	Group,	2005).

Grand	 Canal	 Theatre	 er	 hannað	 af	 Martha	 Schwartz	 partners.	 Þar	
sameinast lýsing og list og útkoman verður áhugavert torg sem hentar 
vel fyrir stóra tónlistaviðburði. Rauður litur bæði í yfirborði og lýsingu 
gerir	svæðið	sérstakt	(Martha	Schwartz	Partners,	2007).

Arena Stage, einkennilegt form leikhússins skapar ákveðinn karakter 
(Arena Stage, 2010).

Mynd 118: Umeá city hall square

Mynd 116: Alvar Aalto- Vasi Mynd 117: Digital road

Mynd 119: Grand canal theatre

Mynd121: Grand canal theatreMynd 120: Arena stage at the Mead center

Mynd 123: Snið E-E1
Mkv. 1:500

Mynd 122: Grunnmynd af torgi. 
Mkv. 1:2000

TORGIÐ- 1

Mynd: 124-126. Torgið svæði 1.
Staðan í dag og tillaga að úrbótum

TORGIÐ- 2

Mynd: 127-130. Torgið svæði 2.
Staðan í dag og tillaga að úrbótum

TORGIÐ- 3

Mynd: 134-137. Torgið svæði 3.
Staðan í dag og tillaga að úrbótum

8 .  U M R Æ Ð U R  O G  L O K A O R Ð

Með hönnunartillögunni er svæðinu í heild gefinn ákveðinn karakter 
sem miðbær iðandi af mannlífi. Torgið sem listaverk styrkir sérstöðu 
svæðisins sem miðstöð menningar og lista. Þétting byggðar, bætt 
aðgengi gangandi og hjólandi vegfarenda, styrking almenningsrýma 
og fjölbreytt miðbæjarstarfsemi eflir mannlíf miðbæjarins. Til þess 
að upplifa mannlíf í almenningsrýmum sem eru mjög stór þarf mjög 
margt fólk. Stærð rýmanna þarf því að vera í samræmi við fjölda íbúa 
bæjarins.

Rödd sjálfbærrar þróunar verður sífellt hærri og kröfur samfélagsins  
um að hafa sjálfbærni að leiðarljósi verða sífellt meiri. Sjálfbærni bæjar 
eykst meðal annars ef samgöngur eru vistvænar. Gangandi, hjólandi og 
almenningssamgöngur eru umhverfisvænar, þær draga úr hávaða og 
mengun. Vistvænar samgöngur og aðlaðandi almenningsrými ættu að 
haldast í hendur. Með því að gera gangandi og hjólandi samgöngur 
sjálfsagðan hlut af skipulagi bæjar þá eykst heilbrigði íbúanna. 

Með því að hafa starfsemi sem laðar að mannlíf eftir hefðbundinn 
vinnudag	má	auka	öryggi	notenda	svæðisins.	Dæmi	um	slíka	starfsemi	
eru kaffihús, veitingastaðir, tónleikar, barir og kvikmyndahús. Íbúar 
í miðbænum skapa líf í bænum eftir hefðbundin vinnudag, ljós í 
glugga veitir gangandi vegfarendum um miðbæinn öryggi. Lýsing 
að næturlagi er mikilvæg til að gera borgina öruggari og til að íbúum 
hennar og vegfarendum líði betur. 

Stúdentar í miðbænum gera bæinn meira lifandi, þeir eru líklegri til 
þess að nýta almenningssamgöngur og hjól til þess að komast á milli 
staða. Þeir eru á ferli dag og nótt halda lífi í miðbænum lengur fram á 
kvöld.

Í verkefninu var fjallað um hvað felst í góðum miðbæ. Að sjálfsögðu 
er það einstaklingsbundið hvað hverjum finnst vera góður staður. 
Minningar og tilfinningar til ákveðinna svæða spila einnig stórt 
hlutverk í upplifun einstaklinga. Fjölmiðlar og ferðaskrifstofur hafa 
einnig óhjákvæmilega áhrif á vinsældir svæða með umfjöllun og 
markaðssetningu ákveðinna miðbæja. 

Þær tillögur sem settar hafa verið fram í verkefninu þarfnast 
nánari útfærslu en þær mættu hafa til hliðsjónar í hugmyndavinnu 
deiliskipulagsgerðar á svæðinu. Torgið er mjög sérstakt þar sem það er 
staðsett ofan á hraðbraut og vissulega skipta tæknileg atriði miklu máli 
varðandi takmarkaðan þunga sem yfirbyggingin þolir. Aftur á móti er 
tæknin í dag orðin mikil og því ættu tæknileg atriði ekki að hamla 
hugmyndaflugi hönnuða.

Mynd 103: Miðbæjargatan, tillaga að úrbótum. Mynd unnin af 
höfundi. 

Mynd 104: Garðurinn. Mynd unnin af höfundi.

Mynd 105:	Snið	C-C1.	Mkv.	1:1000.	Mynd	unnin	af	höfundi

Mynd 106-107: Garðurinn, staðan eins og hún er í dag. Myndir 
teknar af höfundi. 

Mynd 108: Garðurinn, tillaga að úrbótum. Mynd unnin af höfundi.

Mynd 109: Snið	D-D1.	Mkv.	1:1000.	Mynd	unnin	af	höfundi

Mynd 110: Þétting byggðar, staðan eins og hún er í dag. Mynd tekin 
af höfundi. 

Mynd 111: Þétting byggðar, tillaga að úrbótum.  Mynd unnin af 
höfundi.

Mynd 112: Torgið. Mynd unnin af höfundi.

Mynd 113: Jöðrum torgs lyft upp. Mynd unnin af höfundi.

Mynd 114: Tengingar að torgi. Mynd unnin af höfundi.

Mynd 115: Sjónlínur frá torgi. Mynd unnin af höfundi.

Mynd 116:	Alvar	Aalto-	Vasi.	Mynd	sótt	5.	apríl	á	http://www.
stylepark.com/

Mynd 117:	Digital	road.	Mynd	sótt	5.	apríl	á	http://www.big.dk/

Mynd 118:	Umeá	city	hall	square.	Mynd	sótt	5.	apríl	á	http://www.
big.dk/

Mynd 119: Grand	canal	theatre.	Mynd	sótt	27.	mars	á	http://www.
marthaschwartz.com/

Mynd 120: Arena stage at the Mead center. Mynd sótt 27. mars á  
http://www.arenastage.org/

Mynd 121: Grand	canal	theatre.	Mynd	sótt	27.	mars	á	http://www.
marthaschwartz.com/

Mynd 122: Grunnmynd af torgi. Mkv. 1: 2000. Mynd unnin af 
höfundi. 

Mynd 123: Snið E-E1. Mynd unnin af höfundi. 

Mynd 124-126: Torgið svæði 1. Staðan í dag og tillaga að úrbótum. 
Myndir teknar og unnar af höfundi.

Mynd 127-130: Torgið svæði 2. Staðan í dag og tillaga að úrbótum. 
Myndir teknar og unnar af höfundi.

Mynd 131-134: Torgið svæði 3. Staðan í dag og tillaga að úrbótum. 
Myndir teknar og unnar af höfundi.


